ДОГОВОР 
ЗА РАЗМЕНА НА ПОДАТОЦИ

склучен на ден ______________помеѓу: 
1. Министерство за правда – Управа за водење на матичните книги (во натамошниот текст: УВМК), со седиште на Бул. „Св. Кирил и Методиј” бр 54, 1000 Скопје, претставувано од Директор г-дин Бујар Дардхишта, 

и

2. Адвокат ______________________________, со седиште на ул._________________________,
ембс ________________, електронско сандаче ___________________________ и број на лиценца _______________,
а со цел воспоставување соработка  за размена на податоци и документи,  начинот и постапката на размена на податоци како и видовите на податоци кои се разменуваат помеѓу Управата и адвокатот а во областа на  матичното работење. 
Општи одредби                                                        
Член 1
Со овој Договор се уредува начинот и постапката на размена на податоци помеѓу Управата за водење на матичните книги и адвокатот _________________________ за податоците потребни за постапките пред судовите и другите државни органи, установи, заводи согласно Законот за адвокатурата и  Законот за заштита на личните податоци

Размената ќе се врши согласно член 26 од Законот за заштита на личните податоци.
Член 2
Договорните страни се согласни да ги применуваат највисоките стандарди за етичко и законито однесување за време на реализацијата на овој Договор.
Истовремено договорните страни се должни да ја почитуваат доверливоста на податоците кои се предмет на размена.
Член 3
Размената на податоци уредена со овој Договор ќе се врши преку веб порталот на Управата за водење на матичните книги преку безбеден енкриптиран сообраќај кој се одвива преку Интернет мрежа, како и во електронска форма преку е-маил пораки на точно определени е-маил адреси и истите пораки ќе биде потребно да бидат дигитално потпишани со дигитален сертификат издаден од овластена куќа за издавање дигитални сертификати, при што содржината на пораката треба да е криптирана при што Управата за водење на матичните книги и извршителите ќе си разменат клучеви за декриптирање на пораките.
Адвокатот како корисник на веб порталот на Управата, треба да креира свој кориснички профил со корисничко име и лозинка, на кој ќе се најавува и ќе внесува барања секогаш кога за тоа ќе има потреба. 

Член 4
Барањето кое ќе го поднесе адвокатот за извод од матичната книга на родените, венчаните или умрените потребно е да биде електронски потпишано со дигитален сертификат издаден од овластена куќа за издавање на дигитални сертификати во Република Макeдонија.
Член 5

Двете страни се обврзуваат да обезбедат систем за заштита на податоците од неовластено користење и злоупотреба.
Двете страни се обврзуваат дека сите добиени податоци и документи согласно овој Договор ќе ги користат исклучиво за потребите на постапките кои ги води адвокатот согласно Законот за адвокатурата. 
Податоци кои адвокатот ги доставува до УВМК на однапред определена е-маил адреса или преку веб порталот на УВМК

Член 6
Адвокатот при поднесување на електронско барање на е-маил адресата на Управата треба да достави име, презиме, ембг за лицето за кое ги бара податоците од Управата со цел утврдување на статус на лице (дали евидира во евиденцијата на УВМК).

Во случај кога на адвокатот му е потребен извод од матична книга на родени, матична книга на венчани и матична книга на умрени тогаш на веб порталот на УВМК треба да ги пополни следните податоци: 
· За родените: пол, ембг, име,презиме,  датум на раѓање, држава на раѓање, место на раѓање, име и презиме на мајка;
· За венчани: име и презиме на младоженецот, име и презиме на невестата, датум на раѓање на невестата и младоженецот, место на раѓање, ембг на невестата и младоженецот, датум на склучување на бракот, место на склучување на бракот, држава на склучување на бракот, ;
· За умрени: датум на смрт, место на смрт и држава на смрт,  пол, ембг на починатиот, име, презиме, родено презиме, датум на раѓање, место на раѓање; 

Адвокатот при поднесување на секое барање должен е да прикачи скениран примерок од адвокатското полномошно потпишано од граѓанинот за кој се води постапката. 
Овие два документи (примерок од полномошното и барањето за личниот статус на граѓанинот) треба да бидат во криптирана форма поради заштита на податоците кои се наоѓаат во нив, барањето за личниот статус треба да биде и дигитално потпишано и истите треба да бидат испратени на е-маил адресата која ќе биде определена за истото. Е-маил пораката треба да биде дигитално потпишана со дигитален сертификат издаден од овластена куќа за издавање дигитални сертификати.

Член 7
Доколку адвокатот не поседува некои од задолжителните податоци за предметното лице за кое бара извод од матичните книги во електронска форма, наведени во претходниот член, а кои податоци задолжително треба да се внесат во електронското барање за издавање на изводот од матичните книги, адвокатот поднесува Барање за дополнување на податоци за предметното лице на официјалната е-маил адреса на Управата. Барањето се поднесува во електронска форма потпишано со валиден електронски потпис на адвокатот кој истото го испраќа, издаден од овластена куќа за издавање на дигитални сретификати, и испратен од регистрирано електронското сандаче на Адвокатот. Во Барањето задолжително се наведува Адвокатот кој податоците ги побарува, лицето чии податоци се бараат, податоците со кој Адвокатот располага, податоците кои на истиот му се потребни за дополнување на електронското барање за извод од матичната евиденција како и опис на правниот основ за кој истите податоци се бараат.

Адвокатот се задолжува по приемот на дополнителните податоци од Управата за водење на матичните книги, истиот да поднесе електронско барање за издавање на извод од матичните книги, на начинот опишан погоре во овој договор, заради кое барање дополнителните податоци се доставени. 

Потписниците на овој Договор се согласни Барањето за дополнување на податоци од овој член да ги разменуваат без надомест за поднесеното барање за дополнителен податок. 
Податоци кои УВМК ги доставува до адвокатот преку однапред определена е-маил адреса на  УВМК
Член 8
По обработка на пристигнатото барање УВМК доставува одговор до електронското сандаче на адвокатот со податоци за личниот статус на граѓанинот кој ќе биде дигитално потпишан со дигитален сертификат издаден од овластена куќа за издавање дигитални сертификати и криптиран поради заштита на личните податоци кои се содржат во тој документ . 
Доставувањето на податоците од став 1 на овој член се врши по секое пристигнато електронско барање од адвокатот и прикачен скениран примерок од адвокатсткото полномошно врз основа на кое адвокатот го бара во конкретниот предмет. 

Исправи кои УВМК ги доставува до адвокатот преку веб порталот на  УВМК
Член 9
УВМК го доставува изводот од матичната книга на родените, матичната книга на венчаните и матичната книга на умрените во електронска форма потпишан со дигитален сертификат издаден од овластена куќа за издавање дигитални сертификати во Република Македонија за кој адвокатот поднесува барање до Управата. 

Доставувањето на изводите од став 1 на овој член се врши по секое пристигнато електронско барање од адвокатот за извод од МКР, МКВ и МКУ и прикачено адвокатско полномошно потпишано од адвокатот со дигитален сертификат. 
Време за достава
Член 10
Управата е должна во рок не подолг од 48 часа од приемот на електронското барање поднесено од адвокатот, односно барањето за дополнителни податоци за лице, да го достави бараниот податок до електронското сандаче на  адвокатот во електронска форма потпишан со дигитален сертификат издаден од овластена куќа за издавање дигитални сертификати во Република Македонија, освен кога крајниот рок за достава е во неработен ден  Управата ја врши доставата првиот следен работен ден.

Барањата за податоци се поднесуваат по електронски пат во работни денови во рамки на работното време на Управата. Барањето кое е поднесено по истекот на работното време, односно во неработен ден се смета за примено првиот следен работен ден.

Трошоци

Член 11
Потписниците на овој Договор се согласни податоците кои се предмет на овој Договор да ги разменуваат без надомест за поднесеното барање за податок. 
Доколку извршителот во неговото електронско барање поднесено на однапред определена е-маил адреса на управата побара да му биде доставен извод од матична книга на родени,извод од матична книга на венчани и извод од матична книга на умрени за одредено лице тогаш треба да плати надоместок од 50 денари за изводот од матичната книга на родените, венчаните, умрените и 100 денари надоместок како административна такса. 

Лица за контакт

Член 12
Секоја страна ќе номинира две контакт лица за целите на овој Договор за размена на податоци и писмено ќе ја извести другата страна со потребните информации за контакт со тоа лице.
Во случај кога адвокатот нема ангажирано приправници и работи самостојно тогаш како контакт лице се смета самиот тој.
Мониторинг на Договорот за размена на податоци 
Член 13
Контакт лицата ќе ја следат имплементацијата на овој Договор, ќе го координираат собирањето на податоци и стандарди кои се однесуваат на атрибути, точност, целосност, и други елементи на податоците, ќе вршат координација на заедничката работа и даваат предлози за подобрување на размената на податоци помеѓу двете страни. 
Завршни одредби

Член 14
Во случај ако правото на вршење адвокатска дејност престане или пак се стави во мирување согласно одредбите од законот за адвокатурата потребно е во рок од 7 дена Управата да биде известена се со цел корисничкиот профил креиран на веб порталот на Управата да биде поништен или ставен во мирување со додека трае мирувањето на адвокатската дејност.

Член 15
                 Сите евентуални взаемни недоразбирања и неусогласености кои би произлегле од овој Договор при доставувањето на податоците, страните потписници се согласуваат да ги решаваат спогодбено и во најбрз рок. 

Член 16
Овој Договор влегува во сила од денот на негово потпишување а издавањето на документи и изводи од МКР, МКВ и МКУ по електронски пат ќе започне да се применува со денот на потпишување на договорот од страна на директорот на Управата и неговото заверување во Управата за водење на матичните книги. 
Член 17
Сите измени и дополнувања по овој Договор ќе се прават во писмена форма со анекс кон Договорот.
Член 18
Договорот е изготвен  во 4 (четири) еднакви примероци, по 2 (два) за секоја страна.
	                    Адвокат


	Министерство за правда - Управата за водење на матичните книги

	Бр.на лиценца:                

____________________________________
	                             Директор,
                        Bujar Dardhishta
        __________________________________

